
	1.
	Անհրաժեշտությունը

	
	ՀՀ կառավարության գործող որոշումներում, որոնք վերաբերում են կացարանով ապահովմանը,  առկա են որոշակի թերություններ։ Դրանք կապված են չափորոշիչների բարելավման, լրացուցիչ ծառայությունների ներդրման և այլ հարցերի հետ։ Վերոնշյալ հարցերն անմիջականորեն կապված են խոցելի խմբի՝ որոշակի բնակության որոշակի վայր չունեցող անձանց ծառայությունների տրամադրմանը։
Ուստիև, սույն նախագծի անհրաժեշտությունը բխում է ՀՀ կառավարության 2021 թվականի ապրիլի 8-ի N 498-Լ որոշման 2-րդ հավելվածի 1․1-ին և 4-րդ կետում նշված դրույթներից, որով նախատեսվում էր ՀՀ աշխատանքի և սոցիալական հարցերի նախարարության (այսուհետ՝ նախարարություն) ենթակայության տակ գտնվող և համագործակցող, կացարանով ապահովման ծառայություններ տրամադրող կազմակերպություններում շահառուների արժանապատիվ կենսական պայմանների ապահովման համար անհրաժեշտ օրենսդրական դաշտի վերանայում՝ մինչև 2022 թվականի ավարտը։ 
Նույնն ամրագրված է ՀՀ կառավարության 2021-2026 թվականների ծրագրի իրականացմանն ուղղված ՀՀ կառավարության 2021 թվականի նոյեմբերի 18-ի  N 1902-Լ որոշման 1-ին հավելվածի 9․1-ին և 9․3-րդ կետերում, որով վերջնաժամկետ էր սահմանված 2023 թվականի մարտը։
Այդուհանդերձ, նախարարությունը նախաձեռնել է իրավական ակտը ՀՀ վարչապետի աշխատակազմ ներկայացնել սույն թվականի հոկտեմբերին, քանի որ 2022 թվականի սեպտեմբերի 28-ի Վ/102-2022 հանձնարարության 2-րդ կետով անհրաժեշտ է բոլոր մրցույթների հայտարարման գործընթացները (առանց բացառության) իրականացնել մինչև դեկտեմբերի 15-ը։ Մյուս կողմից, նախարարությունը, ելնելով ՀՀ կառավարության 2021-2026 թվականների ծրագրից, պետք է 2024-2026 թվականների միջնաժամկետ ծախսերի ծրագրում պետք է ներառի ճգնաժամային կենտրոնների հաշվարկներ։ Այս երկու գործընթացները հնարավոր է իրականացնել կացարանով ապահովման կարգը, պայմանները և չափորոշիչները սահմանված լինելու ժամանակ։

	2.
	Ընթացիկ իրավիճակը և խնդիրները

	
	Ներկայումս անօթևան անձինք բնակվում են «Երևանի Թիվ 1 տուն-ինտերնատ» ՊՈԱԿ-ի տարածքում գործող անօթևանների կացարանում, որի հետ իրավահարաբերությունները կարգավորվում են ՀՀ կառավարության 2015 թվականի սեպտեմբերի 10-ի N 1069-Ն որոշման 4-րդ հավելվածով։ Վերոհիշյալ իրավական ակտը ստեղծվել է «Սոցիալական աջակցության մասին» ՀՀ օրենքի 12-րդ կետի պահանջներով, սակայն միջոցառման շահառուների ցանկից դուրս են մնացել սույն օրենքի 30-րդ կետով սահմանված հիվանդություններով վարակված անձինք։ Անօթևանների կացարանը նախատեսված չէ խնամքի ծառայություններ տրամադրելու համար, այդ իսկ պատճառով չի հակասում վերոհիշյալ օրենքին, որում սահմանված են հակացուցումներ՝ խնամք տրամադրելու մասին։
Որպես շահառուների պլանային քանակ այս տարի սահմանվել է 80 անձ, սակայն 2022 թվականի փորձը ցույց է տալիս, որ անօթևան անձանց քանակն անհամեմատ ավելին է։ Ինչ վերաբերում է հոգեկան առողջության խնդիրներ ունեցող անօթևան անձանց, ապա նրանց համար հանրապետությունում գործող շուրջօրյա խնամքի հաստատությունները 4-ն են, որոնք մշտապես գերբեռնված են և կարող են ապահովել հոգեկան առողջության խնդիրներ ունեցող 18 տարին լրացած ընդամենը 616 անձի կացարանով ու խնամքով ապահովումը, ինչը խիստ անբավարար է, որի վկայությունն առկա հերթն է: Որպես ժամանակավոր լուծում՝ հոգեկան առողջության խնդիրներ ունեցող անօթևան անձանց համար առաջարկվում է հատուկ (մասնագիտացված) կացարան՝ մինչև ազատ տեղերի հայտնվելը և տեղափոխումը շուրջօրյա խնամքի հաստատություն։ Որպես անօթևանների գործող կացարանի և հատուկ (մասնագիտացված) կացարանի միջանկյալ օղակ՝  առաջարկվում է ընդունիչ-ախտորոշիչ կենտրոն, որը նախատեսված է անձի ինքնությունը չպարզված անօթևան անձանց հրատապ սոցիալական աջակցություն տրամադրելու՝ կացարանով, ախտորոշիչ ծառայություններով և կենսական անհրաժեշտ օգնությամբ ապահովելու, հոգեկան առողջության և սոցիալական կարիքները գնահատելու, կարգավիճակը ճշտելու, և ըստ գնահատված կարիքի և առողջական վիճակի՝ համապատասխան սոցիալական ծառայություն ուղղորդելու համար։
Բացի այդ, որպես կացարանի տրամադրման տեսակ ավելացվում է նաև ճգնաժամային կենտրոնը՝ նախատեսված այն անձանց համար, ովքեր մարտական գործողությունների կամ բնական աղետների հետևանքով տեղահանվել, դարձել են անօթևան ու հայտնվել անօգնական վիճակում, երբ պահանջվում է անհետաձգելի արագ արձագանքի տրամադրում՝ կյանքին և առողջությանը վտանգ սպառնացող դեպքերում։ Ճգնաժամային կենտրոնում տրամադրվում է կացարան, խնամք և սոցիալական այլ ծառայություններ։

	3.
	Կարգավորման նպատակը և բնույթը. 

	
	Նախագծի ընդունումը նպատակ ունի առաջին հերթին լիազորող նորմի հիմքով թարմեցնել գործող իրավական ակտը, ինչպես նաև կարգավորել վերոհիշյալ խնդիրները և օրենսդրական փոփոխությամբ շտկումներ մտցնել դրանում՝ նախարարության ենթակայության ներքո չգտնվող, սակայն լիազորված ՀՀ օրենսդրությամբ սահմանված կարգով դրամաշնորհի տրամադրման պայմանագիր կնքած, ինչպես նաև՝ պայմանագիր չկնքած կազմակերպությունների կողմից ներդնելով կացարանով ապահովման ծառայություններ, որն ուղղված կլինի առավել խոցելի խմբերի բացահայտմանը և նրանց հիմնական իրավունքների պաշտպանությանը։

	4.
	Նախագծի մշակման գործընթացում ներգրավված ինստիտուտները և անձինք

	
	Որոշման նախագիծը մշակվել է ՀՀ աշխատանքի և սոցիալական հարցերի նախարարության կողմից:

	5․
	Ակնկալվող արդյունքը

	
	Նախագծի ընդունման արդյունքում հնարավոր կլինի հստակեցնել կացարանով ապահովման ծառայությունների տրամադրումը, որն ուղղված է կյանքի դժվարին իրավիճակում հայտնված անձանց։ Հարցը շարունակում էր բաց մնալ «Սոցիալական աջակցության մասին» օրենքում լիազորող նորմ չունենալու պատճառով, որի ստեղծումից հետո նախարարությունն անցավ սոցիալական ծառայությունների լավարկման մեխանիզմի մշակմանը։ Դրանով կբարելավվի ծառայության տրամադրման որակը։ Առավել կհստակեցվեն շահառուների խմբերը, խնամքը կդառնա հասցեական և նպատակային։ 2023 թվականին կբարելավվի ընդհանուր տիպի ժամանակավոր օթևանի ծառայությունը, կկատարվեն նախնական հաշվարկներ՝ 2024 թվականից ևս երեք տեսակի կացարանի ծառայություն մտցնելու համար։

	6.
	Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների վերաբերյալ

	
	ՀՀ կառավարության սույն որոշման նախագծի ընդունումը ՀՀ պետական բյուջեի եկամուտների և ծախսերի փոփոխության չի հանգեցնի։ Միաժամանակ նախատեսվում է, որ որոշման նախագիծը ուժի մեջ մտնի 2023 թվականի հունվարի 1-ից՝ սույն հիմնավորման անհրաժեշտության հատվածում նշված դրույթներով պայմանավորված։ Դրա համար անհրաժեշտ ֆինանսավորումը հաշվարկվել և ներկայացվել է 2023-2025 թվականների միջնաժամկետ ծախսերի ծրագրում (հաշվարկը կցվում է)։ Ինչ վերաբերում է որոշման նախագծում հիշատակվող ժամանակավոր օթևանի մյուս երեք տեսակներին, ապա դրանց նախնական հաշվարկները կներկայացվեն միայն 2024-2026 թվականների միջնաժամկետ ծախսերի ծրագրում՝ դրանում ներառելով վարչապետի հանձնարարականը ճգնաժամային կենտրոնների հետ կապված։ Վերջինիս իրավական հիմքը ևս ամրագրվում է սույն նախագծում, իսկ ներկա իրավակարգավորումները դա թույլ չեն տալիս։

	7.
	«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ»

